
శ్రీరస్తు


శ్రీరంగమాహాత్మ్యము

దశమాశ్వాసము




      శ్రీమానితాంబరీష ధ

      రామండల రమణ నిజపురాతన పుణ్య

      శ్రీమంగళవిగ్రహ తను

      తామగ మునియూధ వేంకటాచలరమణా.

వ. అవధరింపు మిట్లు నాగదంతమహామునికి వ్యాసు లానలిచ్చిన తెఱంగు సూతుండు

      శౌనకాదుల నుద్దేశించి.

శా. విన్నా సర్వశుభావహంబగు సుఖావిర్భావమౌ చూచినన్

      పున్నాగంబను తీర్థరాజ మది యొప్పున్ చంద్రకోనేరుచెం

త న్నిర్వాణరతిన్ సువర్చనుఁ డనన్ ధాత్రీశ్వరుం డొక్కఁ డ

      వ్వెన్నుం జేరును ముక్తుఁడై యనిన తద్వృత్తాంత మాద్యంతమున్.

క. తెలపమని నాగదంతుఁడు, పలికిన నియ్యకొని వ్యాసభట్టారకుఁ డ

      వ్వలికథ వేడితి గావున, కలుషవిముక్తుఁడవు మౌనిగణములయందున్.

గీ. జననముల నొంది యేకవింశతిశరీర, దుఃఖములు కర్మసంగతి దొడరుచుండ

      దాని నత్యంతము లయంబుగా నొనర్చు, జాడ యిది దాపు యిది ముక్తిసౌధమునకు.

క. సరమైకాంతులు ధర్మా, చరణులు సత్యవ్రతులు ప్రశాంతులు ఋషులున్

      నిరతము నీకథ వినుచున్, జరుపుదురు దినంబు లిది ప్రశస్తము వినుమా.

సీ. అనఘ గౌతమమహామునిశిష్యులు సుమంతుఁడును నందుఁడు సమాఖ్యులనెడి యిద్ద

      ఱమ్మునిబాలకు లాచార్యసన్నిధి నధ్యయనము చేసి యతనివలన

		 ఈ పేజీలో చివరి మార్పు 1 జనవరి 2021న 06:18కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

